
Апстракт
Во рамките на ова истражување главна цел е да се прикаже гастрономската култура 

и гастрономските навики на населението во полошкиот регион. Во истражувањето се 
вклучени потрошувачите кои имаат значаен  придонес во подобрување на гастрономската 
понуда и  застапеноста на регионалните продукти во понудата на угостителските 
објекти во полошкиот регион во Р.Северна Македонија.

Гастрономската понуда овозможува да се запознаеме со различните култури на 
народите и ни овозможува посета на угостителско-туристички објекти каде може да 
се вкуси храната препознатлива за одредена туристичка дестинација, запознавање на 
секундарните и примарни произведувачи на храна и пијалоци како и дегустирање и 
конзумирање на нивните афтентични јадења и пијалоци.

Ваквите гастрономски понуди дават значење на гастрономски, гурмански и 
готварски туризам преку кој туристите би можеле да се запознаат со автентичниот 
мирис и вкус на јадењата и пијалоците кои се приготвуваат во полошкиот регион, а 
исто така и со културата и обичаите на населението во тој регион.

Во рамките на ова истражување  главна цел е да го демонстрираме значењето на 
гастрономијата и моменталната гастрономска побарувачка и дефинирање на правците  
за развојот на гастрономската понуда во  угостителските објекти.

Клучни зборови: гастрономска култура, гастрономска понуда, туризам, храна  

Карактеристики на гастрономијата во полошкиот регион
Полошкиот регион кој ги опфаќа градовите Тетово и Гостивар, Боговиње, 

Брвеница, Врапчиште, Желино, Маврово и Ростуша, Јегуновце и Теарце 
За развој на гастрономскиот туризам во овој регион карактеристично е 

шарпланинското подрачје кое е прекрасно место за активности на отворено, за 
нови авантури и за вкусување на прекрасна храна. Во овој регион поволните 
температури, погодните почви и обилното количество воден потенцијал 
овозможуваат одгледување на житни, градинарски, овоштарски, фуражни и 
некои индустриски култури и развој на краварството и овчарството. Полошкиот 
регион е единствен регион во Република Северна Македонија каде Македонците 
не се мнозинство, туку е мултиетничка населена област, па поради тоа  во овие 
краишта неизбежно се забележува влијанието на турската кујна.

Карактеристично за полошкиот регион се специјалитетите со салата од 
суви пиперки, кашаник, гостиварски росник, гостиварска баклава, сахрајлии – 
мрсен комат- колпите, шарпланинска јагнешка чорба, телешка шницла,тетовско 
макало,тетовско тавче гравче, дроб на тетовски начин,толумби на тетовски начин, 
галички кашкавал, бело сирење, бакардан, печено јагнешко, свадбарско месо, 
аландити, галичко мезе, галичка шницла, телешка шницла на шарпланински 
начин и други гастрономски специјалитети.

Гастрономијата изучува различни културни компоненти со храната, таа е 
сродна на убавите уметности и опшествените науки.

„ Кога станува збор за дефинирање на гастрономијата, може да се каже дека 
таа представува и уметност и наука, а на неа влијаат низа социјални, културни, 
опшестрвено-економски т.е антрополошки фактори.“ (Васко, 2009) 

„Гастрономијата во основа, најголемиот дел од луѓето ја поврзуваат со 
подготвувањето на храна, сепак треба да истакне дека гастрономијата како 
наука опфаќа многу аспекти поврзани со храната како општествени, економски, 
културни, историски, природни и др., а не само подготовката на храна – 
готварство и кулинарски вештини.“ (Методијески Дејан., 2018)

Многу угостителски организации го препознават потенцијалот на 
гастрономските гурмани и го имат поставено во своите угостителски понуди 
- листи на јадења кои  дават посебно значење на гастрономски, гурмански и 
готварски туризам преку кој туристите би можеле да се запознаат со автентичниот 
мирис и вкус на јадењата и пијалоците кои се приготвуваат во тој регион а исто 
така и со културата и обичаите на населението во тој регион.

Голем дел од луѓето се хранат неправилно и нерационално затоа што не 
знаат како треба правилно и здраво да се хранат но секако ги следат сопствените 
желби и потреби кои се неизбежни при изборот на дестинацијата, изборот на 
угостителскиот објект и храната во избраната туристичка дестинација.

Главна цел во овој труд е гастрономската побарувачка на потрошувачите 
во изборот на дестинацијата, храната, квалитетот на услугите и ентериерот 
и уредувањето во угостителските објекти за да се задоволат гастрономските 
потреби на потрошувачите.

Во истражувањето беа анкетирани 50 испитаници.
Според половата структура вкупно 27 од анкетираните лица опфатени во 

истражувачкиот примерок се мажи, додека 23 од анкетираните лица се жени.

Горан Антониевски, Агим Асани

Во однос на старосната структура на испитаниците кои се изјасниле 
од 21-30 години  се анкетиран 8 лица, 31-40 се анкетирани 20 лица, 41-50 се 
анкетирани 13 лица, 51-60 години се анкетирани 9 лица. Од овде може да се 
заклучи најголем дел од испитаницете се на возраст од 31-40 години.

Според образованието анкетираните се изјасниле со средно 5, со високо 33 
со магистерски студии 11 и со докторски студии 1 анкетирано лице. Повеќето 
испитаници кои учествувале во истражувањето имаат високо образование.

КАРАКТЕРИСТИКИ НА ГАСТРОНОМИЈАТА 
ВО ПОЛОШКИОТ РЕГИОН

На прашањето При посета на одредена дестинација каков угостителски 
објект би посетиле, се изјасниле 10 лица за класичен ресторан, 5 национален 
ресторан, 4 ланч бар, 3 пицерија и 28 посетувам различни типови ресторани. 

На прашањето При изборот на одреден угостителски објект во 
дестинацијата за Вас најголемо влијание има, 6 лица одговориле веб страна, 
9 социјални медиуми, 1 статии во весници и списанија, 3 инстаграм, 2 прегледи 
на букинг и трип авајзер, 7 брошури и туристички водичи изработени од 
дестинацијата и 22 препорака од роднини и пријатели.

Горан Антониевски, Агим Асани

На прашањето Најголем впечаток при посета на угостителски објект за 
време на одмор или патување ви остава, добрата услуга одговориле 11 лица, 
уредувањето и ентериерот на ресторанот 7, квалитетот на храната 25  и сооднос 
цена – квалитет одговориле 7 лица.

На прашањето При посета на ресторан во одредена дестинација 
во понудената листа на јадења посебно треба да бидат обележани 
препознатливите и традиционални јадења од регионот: се изјаснило 1 лице 
не се согласувам, 5 делумно не се согласувам, 19 делумно се согласувам и 25 
апсолутно се согласувам.

КАРАКТЕРИСТИКИ НА ГАСТРОНОМИЈАТА 
ВО ПОЛОШКИОТ РЕГИОН

На прашањето Јадењата во понудените листи на јадења треба да 
бидат приготвени од продукти препознатливи за регионот во кој се наоѓа 
угостителскиот објект: 3 лица не се согласувам, 7 делумно не се согласувам, 
21 делумно се согласувам, 19 апсолутно се согласувам. 

На прашањето Најголемо задоволство во поглед на храната при посета 
на ресторан за вас имате од: 6 лица се изјасниле, предјадење/мезе, 2 супи, 3 
салати, 37 главно јадење и 2 лица десерти.

Горан Антониевски, Агим Асани

На прашањето Квалитетната услуга и угостителството е онаа што остава 
чувство на задоволство и желба да се дојде повторно во дестинацијата: 2 
лица делумно не се согласувам, 17 делумно се согласувам, 31 апсолутно се 
согласувам.

На прашањето Најголемо значење при посета на угостителски објект за 
време на одмор или патување, од аспект на неговото уредување за вас е: 5 
лица се изјасниле за инвентарот, 9 масите и столовите и 36 внатрешниот дизајн 
на објектот.

